
Skont il-fażi li daħlet fiha issa l-firxa tal-Covid-19 f’pajjiżna, u l-evidenza li għandu f’idejh, il-Gvern
ħabbar żewġ miżuri oħra li jnaqqsu r-riskju li persuni jittieħdu minn xulxin bil-Coronavirus.

L-ewwel miżura, b’effett immedjat issa l-Pulizija ta’ Malta se jkollha d-dritt tintervjeni fuq ġemgħat ta’ iktar
minn 5 min-nies u tferrixhom b’mod li jkun hemm distanza ta’ 2 metri bejniethom. It-tieni miżura, b’effett
mis-Sibt li ġej, żewġ kategoriji se jitwaqqfu b’mod assolut milli jitilqu minn djarhom. 

Dawn huma l-persuni kollha ta’ iktar minn 65 sena kif ukoll il-persuni b’mard kroniku; jiġifieri persuni dijabetiċi
dipendenti fuq l-insulina, persuni fuq biological medicines, persuni li qed jissieltu jew li għaddew mill-kanċer
jew kimoterapija fl-aħħar 6 xhur, persuni li għaddejjin minn immunosuppression bħal persuni li għamlu
trapjant, persuni bl-HIV, persuni fuq dialysis, nisa tqal, persuni li għandhom mard respiratorju u fl-aħħar
sena daħlu għall-kura l-isptar, persuni b’mard tal-qalb li għamlu intervent kirurġiku fl-aħħar 6 xhur, pazjenti
li jattendu fil-Heart Failure Clinic u l-persuni kollha fuq oral steroids.

Dawn iż-żewġ kategoriji jammontaw għal iktar minn 118,000 persuna li għandhom jibqgħu d-dar f’kull
ċirkostanza. Min minn dawn in-nies huwa f’impjieg m’għandux imur lanqas għax-xogħol u se jiġi offrut leave
speċjali ta’ kwarantina. L-unika eċċezzjoni biex dawn il-persuni jitilqu mid-dar hija għal appuntamenti
mediċi u emerġenza, jew fuq permess mis-Supretendent tas-Saħħa Pubblika. Dawn huma miżuri fl-aħjar
interess tas-saħħa pubblika u tas-saħħa tal-iktar nies vulnerabbli. Il-koperazzjoni ta’ kulħadd hija meħtieġa.

Mil-lum bdew joperaw żewġ hubs oħra għas-swabbing tal-Covid-19 li se jiżdiedu mal-hub eżistenti f’Ħal Farruġ.
Issa jistgħu jsiru aktar testijiet mit-total ta’ 4,230 li diġà saru, jiġu identifikati aktar persuni pożittivi, li jiġu iżolati
mill-ewwel, u b’hekk jitnaqqas it-tixrid tal-Covid-19. Il-hub il-ġdid f’Malta se jkun fil-Luxol Grounds f’Pembroke u
se jiftaħ kuljum mit-Tnejn sal-Ħadd mit-08.00 sat-20.00. Il-hub il-ġdid l-ieħor fit-terminal tal-helipad fix-Xewkija,
Għawdex, se jkun miftuħ kuljum mit-Tnejn sal-Ħadd mit-08.00 sas-14.00. Importanti li dawk kollha li jħossu xi
sintomi jċemplu 111 u mhux imorru minn jeddhom fil-hub. Il-hubs kollha ma jaċċettawx persuni mingħajr appuntament.
Importanti wkoll li biex persuna tmur il-hub ma tużax trasport pubbliku.

HUBS ĠODDA KONTRA L-COVID-19

KAŻIJIET ĠODDA

5 huma l-każijiet ġodda tal-Covid-19: 3 relatati ma’ safar u 2 kaġun ta’ trażmissjoni lokali minn persuni pożittivi
u diġà identifikati. Kollha huma f’kundizzjoni ta’ saħħa tajba. L-anzjan ta’ 61 sena fl-ITU issa qed iħossu aħjar.
B’kollox hawn 134 persuna li rriżultaw pożittivi għall-Covid-19. La kien hemm imwiet u lanqas każijiet ta’
Coronavirus fid-djar tal-anzjani. 

Għas-sitt jum wara l-ieħor l-ebda stabbiliment tal-ikel ma nstab jikser ir-regolamenti biex jibqa’ magħluq
u b’hekk ma tinfirixx l-imxija tal-Covid-19. Fl-aħħar ġurnata saru 340 spezzjoni f’Malta u 140 f’Għawdex.
S’issa f’Malta b’kollox saru 5,170 spezzjoni u aktar minn 1,300 oħra f’Għawdex. Tista’ tirrapporta lil min
jabbuża fuq 21692447 jew b’ittra elettronika lil tourismcovid-19helpline@visitmalta.com

L-ISTABBILIMENTI JIBQGĦU MAGĦLUQIN

Persuna waħda nqabdet tikser il-kwarantina obbligatorja u ġiet immultata €3000 waqt l-492 spezzjoni
li saru fl-aħħar 24 siegħa mill-pulizija, uffiċjali mid-Dipartiment tas-Saħħa u tad-Dipartiment tal-Protezzjoni
Ċivili. Mindu bdew isiru l-ispezzjonijiet ingħataw 33 multa. L-appell jibqa’ dejjem biex kulħadd jikkopera
mad-direttivi li qed jingħataw mill-awtoritajiet.  

KISRU L-KWARANTINA



HELPLINES

25981000 – Għal dawk li għandhom domandi dwar is-settur edukattiv u l-impatt
tal-Coronavirus.

21692447– Għal lukandiera u turisti li għandhom domandi dwar il-miżuri mħabbra.

25903030 – Għall-anzjani mingħajr sapport li għandhom bżonn mediċini, ikliet lesti
jew prodotti tal-ikel (frott u ħaxix). 

25469111 – Għal dawk li jaħdmu fl-industrija tal-gaming.

21411 411 – Għall-persuni fi kwarantina mandatorja li għandhom bżonn provvista
ta’ ikel u mediċini.

153 – Għal dawk li jridu tagħrif dwar il-miżuri fil-pakkett finanzjarju li se jiġu
amministrati mid-Dipartiment tas-Sigurta Soċjali.

144 – Għal dawk li jridu tagħrif dwar il-miżuri fil-pakkett finanzjarju li se jiġu
amministrati mill-Malta Enterprise.

2204 2200 – Għar-residenti Maltin li nqabdu f’wieħed mill-pajjiżi ta’ riskju
għoli u jridu jiġu lura Malta;

111 – Għall-persuni li jħossu sintomi tal-COVID-19 jew jixtieq iktar informazzjoni;

